
 

VENDIM 
Nr. 409, datë 1.6.2016  

 

PËR NGUSHTIMIN E DIFERENCAVE NË MASËN E PENSIONEVE 
 

Në mbështetje të nenit 100 të Kushtetutës, të pikës 1, të nenit 88, të ligjit nr. 7703, datë 11.5.1993, 
“Për sigurimet shoqërore në Republi-kën e Shqipërisë”, të ndryshuar, të ligjit nr. 9936, datë 26.6.2008, 
“Për menaxhimin e sistemit buxhetor në Republikën e Shqipërisë”, të ndryshuar, dhe të ligjit nr. 
147/2015, “Për buxhetin e vitit 2016”, me propozimin e ministrit të Mirëqenies Sociale dhe Rinisë, 
Këshilli i Ministrave 

 

VENDOSI: 
 

1. Pensionet e plota të pleqërisë, të caktuara në periudhën 1.10.1993 deri në 31.12.1996, sipas neneve 
31 dhe 32, të ligjit nr. 7703, datë 11.5.1993, “Për sigurimet shoqërore në Republikën e Shqipërisë”, dhe 
që vazhdojnë të paguhen pas datës 31.3.2016, ndryshohen, si më poshtë vijon: 

a) Pensionet e plota të pleqërisë, të caktuara në periudhën nga 1.10.1993 deri në 31.12.1993, me 
masë pensioni në këtë periudhë nga 1 401 (një mijë e katërqind e një) lekë deri në 2 474 (dy mijë e 
katërqind e shtatëdhjetë e katër) lekë në muaj, shtohen me shuma fikse, duke arritur në masën 14 085 
(katërmbëdhjetë mijë e tetëdhjetë e pesë) lekë deri në 23 640 (njëzet e tre mijë e gjashtëqind e dyzet) 
lekë në muaj; 

b) Pensionet e plota të pleqërisë, të caktuara në periudhën 1.1.1994 deri në 30.9.1994, me masë 
pensioni në këtë periudhë, pas rillogaritjes sipas ligjit nr. 9588, datë 25.7.2006, “Për rillogaritjen e 
pensioneve”, nga 2 175 (dy mijë e njëqind e shtatëdhjetë e pesë) lekë deri në 3 840 (tre mijë e tetëqind e 
dyzet) lekë në muaj, shtohen me shuma fikse, duke arritur në masën 14 088 (katërmbëdhjetë mijë e 
tetëdhjetë e tetë) lekë deri në 23 640 (njëzet e tre mijë e gjashtëqind e dyzet) lekë në muaj; 

c) Pensionet e plota të pleqërisë, të caktuara në periudhën nga 1.10.1994 deri në 30.4.1995, me masë 
pensioni në këtë periudhë, pas rillogaritjes sipas ligjit nr. 9588, datë 25.7.2006, “Për rillogaritjen e 
pensioneve”, nga 2 492 (dy mijë e katërqind e nëntëdhjetë e dy) lekë deri në 4 400 (katër mijë e 
katërqind) lekë në muaj, shtohen me shuma fikse, duke arritur në masën 14 087 (katërmbëdhjetë mijë e 
tetëdhjetë e shtatë) lekë deri në 23 640 (njëzet e tre mijë e gjashtëqind e dyzet) lekë në muaj; 

ç)  Pensionet e plota të pleqërisë, të caktuara në periudhën nga 1.5.1995 deri në 30.9.1995, me masë 
pensioni në këtë periudhë, pas rillogaritjes sipas ligjit nr. 9588, datë 25.7.2006, “Për rillogaritjen e 
pensioneve”, nga 2 741 (dy mijë e shtatëqind e dyzet e një) lekë deri në 4 400 (katër mijë e katërqind) 
lekë në muaj, shtohen me shuma fikse, duke arritur në masën 14 086 (katërmbëdhjetë mijë e tetëdhjetë 
e gjashtë) lekë deri në 23 640 (njëzet e tre mijë e gjashtëqind e dyzet) lekë në muaj; 

d) Pensionet e plota të pleqërisë, të caktuara në periudhën nga 1.10.1995 deri në 31.3.1996, me masë 
pensioni në këtë periudhë, pas rillogaritjes sipas ligjit nr. 9588, datë 25.7.2006, “Për rillogaritjen e 
pensioneve”, nga 3 070 (tre mijë e shtatëdhjetë) lekë deri në 5 420 (pesë mijë e katërqind e njëzet) lekë 
në muaj, shtohen me shuma fikse, duke arritur në masën 14 088 (katërmbëdhjetë mijë e tetëdhjetë e 
tetë) lekë deri në 23 640 (njëzet e tre mijë e gjashtëqind e dyzet) lekë në muaj; 

dh)  Pensionet e plota të pleqërisë, të caktuara në periudhën nga 1.4.1996 deri në 31.12.1996, me 
masë pensioni në këtë periudhë, pas rillogaritjes sipas ligjit nr. 9588, datë 25.7.2006, “Për rillogaritjen e 
pensioneve”, 5 420 (pesë mijë e katërqind e njëzet) lekë në muaj, shtohen me shumë fikse, duke arritur 
në masën 23 640 (njëzet e tre mijë e gjashtëqind e dyzet) lekë në muaj.  

Shuma individuale e pensionit, e rillogaritur sipas kësaj pike, paraqitet në tabelat A1, A2, A3, A4 dhe 
A5, që i bashkëlidhen këtij vendimi. 

2. Pensionet për vjetërsi shërbimi, të caktuara sipas nenit 40, të ligjit nr. 4171, datë 13.9.1966, “Mbi 
sigurimet shoqërore shtetërore të Republikës Popullore të Shqipërisë”, të ndryshuar, të cilat, sipas nenit 
88, të ligjit nr. 7703, datë 11.5.1993, “Për sigurimet shoqërore në Republikën e Shqipërisë”, të 
ndryshuar, kalojnë në masën 70% të pagës që i është llogaritur pensioni, por jo më shumë se kufiri 
maksimal i pensionit të pleqërisë, të caktuar në ligj, pavarësisht kohës kur kanë kaluar me 70% të pagës, 
përveç rritjeve dhe indeksimeve të zakonshme do të përfitojnë edhe rritjet e diferencuara që kanë 
përfituar të gjitha pensionet e plota të pleqërisë, të caktuara deri në datën 30.9.1993, në varësi të datës së 
fillimit të pensionit dhe masës së rivlerësuar këtij pensioni me 70% të pagës.  

3. Pensionet e pleqërisë të punonjësve të nëntokës dhe ato të grave të punësuara në arsim dhe 
kulturë, të caktuara me nenin 97, të ligjit nr. 7703, datë 11.5.1993, “Për sigurimet shoqërore në 



 

Republikën e Shqipërisë”, të ndryshuar, kur llogariten si pensione të plota, pavarësisht kohës kur kanë 
kaluar si të tilla, përveç rritjeve dhe indeksimeve të zakonshme do të përfitojnë edhe rritjet e 
diferencuara që kanë përfituar të gjitha pensionet e plota të pleqërisë me datë fillimi në harkun kohor 
1.1.1995–1.1.1997, përfshirë edhe rritjen e përcaktuar në pikën 1, të këtij vendimi, në varësi të datës së 
fillimit të pensionit dhe masës së rivlerësuar si të plotë të këtij pensioni.  

4. Efektet financiare që rrjedhin nga zbatimi i këtij vendimi, për vitin 2016, llogariten në shumën 324 
100 000 (treqind e njëzet e katër milionë e njëqind mijë) lekë dhe përballohen nga rezultati pozitiv 
financiar i Institutit të Sigurimeve Shoqërore për vitin 2015.  

5. Institutit të Sigurimeve Shoqërore, për përballimin e vëllimit të punës për zbatimin e këtij vendimi, 
t’i shtohet fondi prej 2 000 000 (dy milionë) lekësh në planin e shpenzimeve administrative, i cili të 
përballohet brenda shpenzimeve të programuara për sigurimet shoqërore për vitin 2016. 

6. Ngarkohen Ministria e Mirëqenies Sociale dhe Rinisë, Ministria e Financave dhe Instituti i 
Sigurimeve Shoqërore për zbatimin e këtij vendimi dhe për nxjerrjen e udhëzimeve në zbatim të tij. 

Ky vendim hyn në fuqi pas botimit në Fletoren Zyrtare dhe i shtrin efektet financiare nga data 
1.6.2016. 

 

ZËVENDËSKRYEMINISTRI 
Niko Peleshi 

